
«Հայաստանի Հանրապետության կառավարության 2014 թվականի հուլիսի 3-ի N737-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման և «Հայաստանի Հանրապետության վարչապետի 2018 թվականի հունիսի 11-ի N706-Ա որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծերի կապակցությամբ ներկայացված դիտողությունների և առաջարկությունների վերաբերյալ
	հ/հ
	Առաջարկության հեղինակը, գրու-թյան ամսաթիվը, համարը
	Առաջարկության բովանդակությունը
	Եզրակա-ցություն
	Կատարված փոփոխությունը

	1.
	Ֆինանսների նախարարություն
01/11-1/12729-2020
26 Օգոստոս 2020

	1․ «Հայաստանի Հանրապետության վարչապետի 2018 թվականի հունիսի 11-ի 
N 706-Ա որոշման մեջ փոփոխություն կատարելու մասին» ՀՀ վարչապետի որոշման նախագծով նախատեսվում է ՀՀ արտակարգ իրավիճակների նախարարության աշխատողների առավելագույն թվաքանակը ավելացնել 362-ով, քանի որ օպտիմալացման գործընթացի շրջանակներում լուծարվող «Սեյսմիկ պաշտպանության տարածքային ծառայություն», «Պահուստ» և «Լազուր» պետական ոչ առևտրային կազմակերպությունների գործառույթները շարունակելու են իրականացվել նախարարության կառուցվածքում գործող սեյսմիկ պաշտպանության վարչության և պետական ռեզերվների գրասենյակի միջոցով (լուծարման արդյունքում ՊՈԱԿ-ների ընդամենը 510 հաստիքային միավորից նախատեսվում է կրճատել 148 հաստիքային միավոր): Ավելացվող հաստիքների պահպանման հետ կապված ծախսերն առաջարկում ենք ապահովել ՀՀ պետական բյուջեով նշված ՊՈԱԿ-ներին հատկացված միջոցների հաշվին, իսկ ավելացող մասի համար՝ նախաձեռնել կառավարության պահուստային ֆոնդը համալրելու որոշման նախագիծ։
2․ «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» ՀՀ կառավարության որոշման նախագծով նախատեսվում է ՀՀ կառավարության «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» N 737-Ն որոշման մեջ ներառել նաև պետական ռեզերվների և սեյսմիկ պաշտպանության ոլորտներին առնչվող պաշտոնները, որոնք որպես նշված մասնագիտություններով քաղաքացիական աշխատանք կատարող և տեխնիկական սպասարկում իրականացնող անձինք, հետագայում ներգրավվելու են նախարարության աշխատակազմում։
Այս կապակցությամբ առաջարկում ենք հստակեցնել, թե ինչ մեխանիզմով են հաշվարկվել նախագծով նախատեսված պաշտոնների դրույքաչափերի գործակիցները, քանի որ նշված ՊՈԱԿ-ների հաստիքացուցակների պաշտոնները համադրելի չեն նախագծով նախատեսված պաշտոնների հետ:
Բացի այդ հայտնում ենք, որ «Քաղաքացիական ծառայության մասին» ՀՕ-205-Ն օրենքի (38-րդ հոդվածի 3-րդ մասի 4-րդ ենթակետով) և ՀՀ վարչապետի 2018 թվականի հուլիսի 17-ի N 973-Լ որոշմամբ հաստատված Քաղաքացիական ծառայության գրասենյակի կանոնադրության համաձայն՝ պետական մարմիններում աշխատանքի վարձատրության քաղաքականության մշակման գործառույթը վերապահված է Քաղաքացիական ծառայության գրասենյակին (12-րդ կետի 8-րդ ենթակետի)։
Միևնույն ժամանակ, անհրաժեշտ է նշել, որ նախագծերին կից ներկայացված հիմնավորման համաձայն՝ ՀՀ վարչապետի 2018 թվականի հունիսի 11-ի «Հայաստանի Հանրապետության արտակարգ իրավիճակների նախարարության կանոնադրությունը հաստատելու մասին» N 740-Լ որոշման մեջ փոփոխություններով Արտակարգ իրավիճակների նախարարության կառուցվածքում պետական ռեզերվների գործակալությունը վերակազմավորվել է պետական ռեզերվների գրասենյակի, որի մեջ ներառվում են ՀՀ վարչապետի 2020 թվականի հունիսի 18-ի N 973 և N 974 որոշումներով լուծարման փուլում գտնվող «Պահուստ» և «Լազուր» պետական ոչ առևտրային կազմակերպությունների գործառույթները: Պետական ռեզերվների գործակալությունը պետական ռեզերվների գրասենյակի վերակազմավորելու գործընթացի խնդրահարույց լինելու վերաբերյալ ՀՀ ֆինանսների նախարարությունը իր դիրքորոշումը ներկայացրել է 2020 թվականի օգոստոսի 6-ի N 01/11-1/11738-2020 գրությամբ (կցվում է):
	1.Ընդուն-վել է




















2. Ըն-դունվել է
 
	





















2.  Նախագծով նախատեսված պաշտոնների դրույքաչափերի գործակիցները հաշվարկվել են հաշվի առնելով պետական մարմիններում աշխատանքի վարձատրության քաղաքակա-նությունը: Ինչ վերաբերում է Քաղաքացիական ծառայության գրասենյակի կանոնադրությամբ վերապահված  պետական մարմիններում աշխատանքի վարձատրության քաղաքականու-թյան մշակման գործառույթին, ապա սույն նախագիծը 2020 թվականի оգոստոս 20-ի N01/01.1/5161-2020 գրությամբ ներկայացվել է համաձայնեցման:



	2.
	Վարչապետի աշխատակազմի քաղաքացիական ծառայության գրասենյակ
/46.3/42283-2020
08 Սեպտեմբեր 2020

	Ձեր 2020 թվականի օգոստոսի 20-ի N 01/01.1/5161-2020 գրությամբ ներկայացված «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» կառավարության որոշման և «Հայաստանի Հանրապետության վարչապետի 2018 թվականի հունիսի  11-ի N 706-Ա որոշման մեջ փոփոխություն կատարելու մասին» վարչապետի որոշման նախագծերի փաթեթի ուսումնասիրության արդյունքում պարզ է դառնում, որ ներկայացված առաջարկությունները «Սեյսմիկ պաշտպանության տարածքային ծառայություն», «Պահուստ» և «Լազուր» պետական ոչ առևտրային կազմակերպությունների (այսուհետ՝ Կազմակերպություն) լուծարումից հետո այդ հաստատություններին վերապահված գործառույթների իրականացման համար անհրաժեշտ կառուցակարգերի ապահովման նպատակ են հետապնդում: 
«Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» կառավարության որոշման նախագծով մասնավորապես առաջարկվում է սեյսմիկ պաշտպանության ոլորտին վերաբերող պաշտոնները լրացնել քաղաքացիական աշխատանք կատարողների ցանկում, իսկ պետական ռեզերվների ոլորտին վերաբերող պաշտոնները՝ տեխնիկական սպասարկում իրականացնողների ցանկում:
Հարկ է նկատել, որ «Կառավարության կառուցվածքի և գործունեության մասին» օրենքով Արտակարգ իրավիճակների նախարարության (այսուհետ՝ Նախարարություն) համար սահմանված գործունեության ոլորտներից է սեյսմիկ ռիսկի նվազեցմանն ուղղված միջոցառումների իրականացումը, ինչն արտացոլված է նաև Նախարարության կանոնադրության մեջ՝ որպես պետական մարմնին վերապահված, վերջինիս նպատակների և խնդիրների կենսագործման նպատակով իրականացվող գործառույթ։ «Քաղաքացիական ծառայության մասին» օրենքի իմաստով այդ գործառույթները պետք է իրականացվեն քաղաքացիական ծառայության միջոցով՝ որպես  արժանիքահեն, կարիերային առաջընթացով բնութագրվող, քաղաքական չեզոքություն պահանջող մասնագիտական գործունեություն։ Միաժամանակ, հիմք ընդունելով Նախագծով ներկայացված քաղաքացիական աշխատանք կատարողների պաշտոնների անվանումները (սոցիոլոգ, մեթոդիստ, մշտադիտարկող, երկրաֆիզիկոս, երկրաբան և այլն), ենթադրվում է, որ այդ մասնագետներն իրականացնելու են այնպիսի գործառույթներ, որոնք պետական կառավարման համակարգի այլ մարմիններում (այլ ոլորտներում) իրականացվում են քաղաքացիական ծառայողների կողմից, որի պարագայում նույն գործառույթների իրականացումը քաղաքացիական աշխատանք կատարողների կողմից չի կարող ընդունելի լինել։ 	
Բացի այդ, «Հանրային ծառայության մասին» օրենքն անդրադարձել է քաղաքացիական աշխատանքի հասկացությանը, որի համաձայն այն Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով, մինչդեռ սեյսմիկ ռիսկի նվազեցմանն ուղղված միջոցառումների իրականացումը, ինչպես արդեն վերը ներկայացվել է, հանդիսանում է Նախարարության կանոնադրական գործառույթ:
Ինչ վերաբերում է Կառավարության 2014 թվականի հուլիսի 3-ի N 737-Ն որոշման N 2 հավելվածում կատարվող լրացումներին, ապա ներկայացված ոչ բոլոր պաշտոններին է բնորոշ տեխնիկական սպասարկման իրականացումը, ինչպես օրինակ՝ հաշվիչ չափիչ սարքերի ճարտարագետի, դիտակայանի կրտսեր մասնագետի պաշտոնները, որոնք ևս պետք է ընդգրկվեն քաղաքացիական ծառայության պաշտոններում: 
Վերոգրյալով պայմանավորված, Նախագծով առաջարկվող փոփոխությունների վերաբերյալ (տեխնիկական սպասարկում իրականացնողների մասով) կարծիք հնարավոր կլինի ներկայացնել վերը ներկայացված առաջարկությունների հիման վրա լրամշակված նախագիծ ներկայացնելու դեպքում: 
Միաժամանակ, հիշյալ Կազմակերպությունների կողմից իրականացվող գործառույթների փոխանցումը քաղաքացիական ծառայության համակարգ անցնցում ապահովելու նպատակով, առաջարկում ենք օրենսդրությամբ սահմանված կարգով նախատեսել մրցույթների անցկացում:

	
	«Քաղաքացիական ծառայության մասին» օրենքի 4-րդ հոդվածի համաձայն քաղաքացի-ական ծառայող է համարվում Հայաստանի Հանրապետության այն քաղաքացին, որ սույն օրենքով սահմանված կարգով զբաղեցնում է քաղաքացիական ծառայության պաշտոն և կատարում է այդ պաշտոնին վերապահված մասնագիտական գործունեություն կամ գրանցված է քաղաքացիական ծառայության կադրերի ռեզերվում և վարձատրվում է Հայաստանի Հանրապետության պետական բյուջեից: «Հանրային ծառայության մասին» օրենքի 10-րդ հոդվածի համաձայն՝ քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով, իսկ 11-րդ հոդվածի համաձայն տեխնիկական սպասարկում իրականացնելը ներառում է պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացման, ինչպես նաև քաղաքական, վարչական և ինքնավար պաշտոններ զբաղեցնող անձանց և հանրային  ծառայողների լիազորությունների կատարման համար անհրաժեշտ տեխնիկական աջակցությունը: Ելնելով վերոգրյալից՝ «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» կառավարության որոշման նախագծով սեյսմիկ պաշտպանության ոլորտին վերաբերող պաշտոնները, որոնք   առաջարկվում են լրացնել քաղաքացիական աշխատանք կատարողների ցանկում, իսկ պետական ռեզերվների ոլորտին վերաբերող պաշտոնները՝ տեխնիկական սպասարկում իրականացնողների ցանկում, գործառութային առումով խիստ սպեցիֆիկ են, ինչը պահանջում է օրուգիշեր հերթափոխային ռեժիմով չնորմավորված աշխատանք, ուստի դրանք զբաղեցնող աշխատակիցներն իրականացնելու են այնպիսի գործառույթներ, որոնք համապատասխանում են քաղաքացիական աշխատանք և տեխնիկական սպասարկում իրականացնողների կողմից կատարվող աշխատանքներին: Նրանց կողմից իրականացվող գործառույթներն իրենց բնույթով հանդիսանում են առանձին խնդիրների ու գործառույթների իրականացում և Նախարարության կանոնադրական գործառույթներ չեն հանդիսնում: Բացի այդ հարկ է նշել, որ նրանց վարձատրության հետ կապված  ծախսերն արդեն իսկ սահմանված են  2020 թվականի հուլիսի 10-ի «Հայաստանի Հանրապետության 2021-2023 թվականների պետական միջնաժամկետ ծախսերի ծրագիրը հաստատելու մասին» N 1212-Ն որոշմամբ (հավելվածի 1107 դասիչով) և 2020 թվականի ՀՀ պետական բյուջեից լրացուցիչ միջոցների հատկացման անհրաժեշտություն չի առաջանալու: Այս առումով համակարծիք է նաև ՀՀ ֆինանսների նախարարությունը, որն առաջարկում է   ավելացվող հաստիքների պահպանման հետ կապված ծախսերն ապահովել ՀՀ պետական բյուջեով նշված ՊՈԱԿ-ներին հատկացված միջոցների հաշվին, իսկ ավելացող մասի համար՝ նախաձեռնել կառավարության պահուստային ֆոնդը համալրելու որոշման նախագիծ։ Բացի այդ քաղաքացիական ծառայության համակարգում ընդգրկելու պարագայում նրանք որպես քաղաքացիական ծառայողներ և «Հանրային ծառայության մասին» օրենքի համաձայն որպես հանրային ծառայողներ օգտվելու են հանրային ծառայողների սոցիալա-կան երաշխիքներից, ինչը  պետական բյուջեից լրացուցիչ միջոցների հատկացման անհրաժեշտություն է առաջացնալու:

	3.
	Արդարադատության նախարարություն
035/76516-2020, 22.09.2020թ.

	[bookmark: _GoBack]1.«Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծով նախատեսվում է  Հայաստանի Հանրապետության կառավարության 2014 թվականի հուլիսի 3-ի N 737-Ն որոշման N 1 հավելվածում 90-րդ կետից հետո լրացնել նոր սյունակ: 
     Այս առումով հարկ է նշել, որ Հայաստանի Հանրապետության կառավարության 2020 թվականի  օգոստոսի 20-ի «Հայաստանի Հանրապետության կառավարության 2014 թվականի հուլիսի 3-ի N 737-ն որոշման մեջ լրացում կատարելու մասին» N 1381-Ն որոշմամբ N1 հավելվածը լրացվել է 91-րդ կետով: 
     Ուստի Նախագծով առաջարկվող համարակալումն անհրաժեշտ է համապատասխանեցնել Հայաստանի Հանրապետության կառավարության 2014 թվականի հուլիսի 3-ի N 737-Ն որոշման N 1 հավելվածի համարակալմանը:
2. Նախագիծն անհրաժեշտ է համաձայնեցնել Վարչապետի աշխատակազմի քաղաքացիական ծառայության գրասենյակի հետ:
	1.Ընդուն-վել է
	




























2. Նախագիծը Վարչապետի աշխատակազմի քաղաքացիական ծառայության գրասենյակի հետ համաձայնեցված է:



